
djoembla, kita liat doenia sekarang ampir soesa bernapas lantaran terlaloe padet dengen pendoedoek. Toedjoean itoe Perang Doenia jang barocrbaroe ini dilakoeken adalah boeat reboet „daerah-daerah dibawa sinarnja mata hari". Daerah Europa sebagian besar terlaloe 'Jeket pada bagian doenia jang dingin, itoe negri-negri jang teriket disitoe moesti bergoelet boeat dapetken bagian-bagian jang lebi njaman hawanja, dalem pergoeletan mana djadi kaliatan teges itoe kainginan boeat dapetken lebih banjak sinarnja mata hari.

Tiongkok ada mempoenjai hawa oedara jang lebih baek dan hasil boemi jang lebih banjak dari negri-negri laen didoenia. Sebabnja maka sampe ini djem tida ada satoe orang asing jang mampoe poenjaken Tiongkok, jalah lantaran djoemblanja masingmasing negri asing poenja rahajat kalah besarnja pada Tiongkok poenja pendoedoek. Kaloe dalem tempo saratoes taon jang mendatengin, itoe negri-negri asing poenja pendoedoek djadi bertamba, sementara kita poenja djoembla tinggal sebagitoe-sebagitoe djoega, nistjaja kita poenja bangsa kena ditelen djoega. Dalem itoe hal, Tiongkok boekan sadja bakal hilang iapoenja bak dipertoean, malah ia bakal moesna, dan bangsa Tionghoa bersama marika poenja kabangsa'an aken djadi Hnjap sama sekali. Bangsa Mongool dan bangsa Boantjioe telah goenaken djoembla jang sedikit boeat taloekkcn djoembla jang banjak. Tapi kaloe sampe kadjadian negri-negri asing bertjokol di Tiongkok, itoe waktoe djoembla besar jang menelen djoembla ketjil. Malah itoe waktoe boekan sadja marika merasa tida perloe sama kita-orang, tapi boleh djadi djoega marika anggep kita-orang tida tjoekoep baek boeat djadi marika poenja boedak-boedak.





27 Januari 1924.

